
						వికీసోర్స్ నుండి

					

					


					
					
					ఈ పుట అచ్చుదిద్దబడ్డది
పు - ఇక నేముంది కారణం? 

వెం - నేను అనేశాకాదూ. పోదూ, అదేకారణం?  

పు - అల్లాగా ఈ మాటు తెలిసింది.  

వెం - ఏమిటి? 

పు - నీ సంగతీ,

హాస్య కర్త అయిన ఒకనటుడు సాక్ష్యం ఇవ్వడానికి ఒకనాడు బోనులో నిలబడి ఉండగా, అవతలపార్టీ ప్లీడరు 'క్రాసు' లో అతణ్ణి వంచిద్దామని, 

ప్లీ - తమవృత్తి అభినయించడం కదూ! 

నటుడు - అవును.  

ప్లీ - అది చాలానీచం కదూ? 

న - (నవ్వి) అది నాకంతబాగా తెలియదు. కాని ఇది మానాన్నవృత్తికంటే చాలా నయం.

ప్లీ - ఆయనవృత్తేమిటి? 

న - ఏముంది? మన ప్లీడరీవృత్తే! 

ప్లీ - ఎందుచేత నయం ? 

న - ప్లీడరీ నిజంగా అబద్దం, అభినయం అబద్దంగా నిజం. 

సుబ్బన్న పూటకూళ్ళ ఇంట్లోకి పోతూ, అక్కడ గల్లా పెట్టి దగ్గిర కూచున్న పూటకూళ్ళ అతనికి వినపడేటట్టు -  

సు - ఈ కుండులోనేగదా వెనక మానాన్న ఓ గుఱ్ఱపుకాసు నోమునోపించింది! అంటూ రూపాయి బల్లమీదకొట్టగా, పూటకూళ్ళ అతను పెరుగుటిక్కట్టు కోసి యిస్తూ,  

పూ - త్వరగా వెళ్లండీ, “బ్యాచ్” అయిపోతోంది.  

అని కుండులోకిదిగి వెతకడం ప్రారంభించిన అరగంటకి సుబ్బన్న భోజనమై రాగా,  

పూ - నువ్వు, సరిగ్గా ఎరుగుదువ్? ఇక్కడేనా? 

సు - ఇక్కడే, మానాన్న ఆకాసు తీసుకోడం నేను కళ్ళారా చూస్తే! 

కోటయ్య, తనస్నేహితుడు బుచ్చబ్బాయితో కొంతసేపు దొడ్లో గూటేబిళ్ల ఆడుకుని, తరువాత ఇంట్లోపడి ఒక అలమారా తెరవడంతోటే దాన్లో ఉన్న శవాన్ని చూసి బుచ్చబ్బాయి మూర్ఛ పర్యంతంకాగా, 

కో - (నవ్వుతూ) మానాన్నకీ ఇదంటే ఎంతో యిష్టం,  

బు - (అతిభయంతో) ఏం? ఏంచేత?  

కో - మానాన్న దగ్గిర మొదట ఈనేట మండుపుచ్చుగుంటా!

మాంచి చురుకుఉంటేనేం మరుపుకూడా ఉన్న ఒకలాయరు వాదించడానికి తక్షణం రాజమండ్రి వెళ్ళి, సరియైన కోర్టుకే వెళ్ళినా క్లయంటు పేరు మరిచిపోయి తనగుమస్తాకి టెలిగ్రాం కొట్టగా, తిరుగు టెలిగ్రాం ఇస్తూ, 


గుమస్తా - తమరు వెళ్ళవలసింది బెజవాడ. క్లయంటు పేరు మరమేకుల పట్టెయ్య. గమనించండి. తమ పేరు అపస్మారక రావు.

భమిడిపాటి కామేశ్వరరావు రచనలు - 1

		 ఈ పేజీలో చివరి మార్పు 18 జూన్ 2020న 11:39కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

